
				এই পাতাটির মুদ্রণ সংশোধন করা প্রয়োজন। 
8 ২৬ স্বামীজীর বাণী ও রচনা
ఫి\రి ( স্বামী সারদানন্দকে লিখিত )
যুক্তরাষ্ট্র, আমেরিকা২০শে মে, ১৮৯৪ প্রিয় শরৎ, t
আমি তোমার পত্র পাইলাম ও শশী আরোগ্যলাভ করিয়াছে জানিয়া স্বর্থী হইলাম। আমি তোমাকে একটি আশ্চর্য ব্যাপার বলিতেছি, শুন । যখনই তোমাদের মধ্যে কেহ অসুস্থ হইয়া পড়িবে, তখন সে নিজে অথবা তোমাদের মধ্যে অপর কেহ তাহাকে মনশ্চক্ষে প্রত্যক্ষ করিবে । ঐরুপে দেখিতে দেখিতে মনে মনে বলিবে ও দৃঢ়ভাবে কল্পনা করিবে যে, সে সম্পূর্ণ স্থস্থ হইয়াছে। ইহাতে সে শীঘ্র আরোগ্যলাভ করিবে । অসুস্থ ব্যক্তিকে না জানাইয়াও তুমি এরূপ করিতে পারে । সহস্র মাইলের ব্যবধানেও এই কার্য চলিতে পারে । এইটি সর্বদা মনে রাখিয়া আর কখনও অসুস্থ হইও না ।
সান্তাল তাহার কন্যাগণের বিবাহের জন্য ভাবিয়া ভাবয়া এত অস্থির হইয়াছে কেন, বুঝিতে পারি না । মোদ কথা তো এই যে, সে নিজে যে সংসার হইতে পলায়নে ইচ্ছুক, তাহার কন্যাগণকে সেই পঙ্কিল সংসারে নিমগ্ন করিতে চাহে ! এ বিষয়ে আমার একটি মাত্র সিদ্ধাস্ত থাকিতে পারে —নিন্দ ! বালক বালিকা যাহারই হউক না কেন, আমি বিবাহের নাম পর্যস্ত ঘৃণা করি । তুমি কি বলিতে চাও, আমি একজনের বন্ধনের সহায়তা করিব ? কি আহাম্মক তুমি ! যদি আমার ভাই মহিন আজ বিবাহ করে, আমি তাহার সহিত কোন সংস্রব রাখিব না। এ বিষয়ে আমি স্থিরসংকল্প । এখন বিদায়---
তোমাদের বিবেকানন্দ

